
Shri Oppiliappan or Akashanagarisha Suprabhatam

ஶ்ரீ ஓப்பிலிஅப்பந் ஸுப்ரபா⁴தம் அத²வா
ஆகாஶநக³ரீஶஸுப்ரபா⁴தம்

ஶ்ரீமாந் வேங்கடநாதா²ர்ய: கவிதார்கிககேஸரீ ।
வேதா³ந்தாசாரவர்யோ மே ஸநித⁴த்தாம் ஸதா³ஹ்ரு’தி³॥
உத்³யத்கோடிதி³வாகரேந்து³ஸுப⁴க³ம் பீதாம்ப³ராலங்க்ரு’தம்

நாநாபூ⁴ஷணபூ⁴ஷிதம் நவக⁴நஶ்யாமம் ப்ரஸந்நாநநம் ।
லாவண்யாம்பு³நிதி⁴ம் நிரஸ்தலவணம் ஶ்ரீஶங்க²சக்ராஞ்சிதம்

ஶ்ரீவைகுண்ட²புராதி⁴பம் ஶுப⁴தநும் பூ⁴ம்யா: பதிம் ஸம்ஶ்ரயே ॥ 1॥
மார்கண்டே³யமஹாதப: ப²லதயா ஶ்ரீவ்யோமபுர்யாம் புரா

ஸஞ்ஜாதா பரிணீய தத்புரபதிம் த்யக்த்வா ரஸம் ஸைந்த⁴வம் ।
ப⁴க்தாநாமப⁴யப்ரதா³நநிரதா பு²ல்லாரவிந்தே³க்ஷணா

ஸேயம் புஷ்யது மங்க³ளாந்யநுதி³நம் ஸர்வாணி ஸர்வம்ஸஹா ॥ 2॥
கௌஸல்யாஸுப்ரஜா ராம பூர்வா ஸந்த்⁴யா ப்ரவர்ததே ।
உத்திஷ்ட² நரஶார்தூ³ல கர்தவ்யம் தை³வமாஹ்நிகம் ॥ 3॥
உத்திஷ்டோ²த்திஷ்ட²ஸர்வேஶ உத்திஷ்ட² த⁴ரணீபதே ।
உத்திஷ்டா²ப்⁴ரபுராதீ⁴ஶ லோகாநாம் மங்க³ளம் குரு ॥ 4॥
தவ ஸுப்ரபா⁴தமமலாயதேக்ஷணே

ப⁴க³வந்ம்ரு’கண்டு³ஸுதபுத்ரி ஶோப⁴நே ।
கருணாமயைஸ்தவ கடாக்ஷதல்லஜை:
அபி⁴ரக்ஷ நோ த⁴ரணிதே³வி தாவகாந் ॥ 5॥

மாதர்மஹீஶ்வரி ம்ரு’கண்டு³குலாவதீர்ணே
ஸ்வாயத்தகாந்தவிப⁴வே ஸரஸீருஹாக்ஷி ।

த்வம் ஜாக்³ரு’ஹி ஶ்ருதிஸுக²ஸ்துதிகீ³தவாத்³யை:
ஶ்ரீஶ்ரீநிவாஸத³யிதே தவ ஸுப்ரபா⁴தம் ॥ 6॥

ப்ராச்யாமுதே³தி தி³ஶி தீ³பஶிகே²வ பா⁴நு:

1



ஶ்ரீ ஓப்பிலிஅப்பந் ஸுப்ரபா⁴தம் அத²வா ஆகாஶநக³ரீஶஸுப்ரபா⁴தம்

விப்ரா:ஸ்வகர்மநிரதா: ப்ரணமந்தி ஸந்த்⁴யாம் ।
உத்திஷ்ட² பூ⁴ஸ்தநதடத்³வயமத்⁴யஸுப்த

வைகுண்ட²புர்யதி⁴பதே தவ ஸுப்ரபா⁴தம் ॥ 7॥
ப்⁴ரு’ங்கா³ஞ்சிதாநி மது⁴மந்தி விகஸ்வராணி

புஷ்பாணி பூஜயிதுமர்ச்யமுபாஹரந்த: ।
த்³வாராந்திகே விதி⁴முகா:² ப்ரதிபாலயந்தி

ஶ்ரீவ்யோமபத்தநபதே தவ ஸுப்ரபா⁴தம் ॥ 8॥
கே³யம் ப⁴வந்தமுபவீணயிதும் ப்ரவ்ரு’த்தாந்

காஸாரபூ⁴கலிவிரோதி⁴மஹச்ச²டா²ரீந் ।
த்³வாரி ஸ்தி²தாநநுக்³ரு’ஹாண ஶுபை: ⁴ கடாக்ஷை:

ஆகாஶபத்தநபதே தவ ஸுப்ரபா⁴தம் ॥ 9॥
வைகுண்ட²நாத²இதி ஸூரிநுதோऽஸி ஶுத்³த⁴ம்

ஆநந்த³மாலயவிமாநமுதை³ரயம்ஸ்தே ।
நித்³ராऽபி தே நிகி²லரக்ஷணசிந்தநைவ

தா³ஸாந் விலோகய விபோ⁴ தவ ஸுப்ரபா⁴தம் ॥ 10॥
க்ஷேத்ரே ம்ரு’கண்டு³ஸுததி³வ்யதபஸ்ஸம்ரு’த்³த்⁴யை

த்வம் ஸந்நிதா⁴ய துளஸீவிபிநேऽவதீர்ணாம் ।
பூ⁴மிம் ப்ரியாமநக⁴ யாம் பரிரப்⁴ய ஶேஷே

பு³த்⁴யஸ்வ போ: ⁴ ஸஹ தயா தவ ஸுப்ரபா⁴தம் ॥ 11॥
பூ⁴தா³ரதாமுபக³தோ ஜலதே⁴ர்த⁴ரித்ரீம்

ப்ராகு³த்³த³தா⁴ர ஹி ப⁴வாந் கிமு தச்ச்²ரமேண ।
பூ⁴தா³ர ஏவ ஶயிதோऽத்ர பு⁴வ:குசாத்³ரௌ

ஶாந்தஶ்ரமோ நு ப⁴க³வந் தவ ஸுப்ரபா⁴தம் ॥ 12॥
புண்யம் தவாவதரணாத் ஶ்ரவணம் வநம் ச

த்யாஜ்யம் ப³பூ⁴வ லவணம் பரிணேதுமுர்வீம் ।
ப⁴வ்யேக்ஷணேந ப⁴வத: க்ரு’திநோ ப⁴வேம

ஸ்வாபம் விமுஞ்ச த⁴ரணீஶ்வர ஸுப்ரபா⁴தம் ॥ 13॥
முக்தாமயோ மணிமய: கநகஸ்வரூபோ

வைகுண்ட²தி³வ்யநக³ரீநிலயோ நிஜஶ்ச ।
ஸ்வாமீதி பஞ்சவித⁴மேஷ ஶடா²ரிஸூரி:

த்வாமுத்³க்³ரு’ணாதி ப⁴க³வந் தவ ஸுப்ரபா⁴தம் ॥ 14॥
ஶ்ரீநாத²யாமுநயதீந்த்³ரமுகா² மஹாந்த:
அஹோராத்ரபுஷ்கரிணிகாவிஹிதாவகா³ஹா: ।

தா⁴மாந்திகேऽஞ்ஜலிப்⁴ரு’த: ப்ரதிபாலயந்தி
த்வாம் வ்யோமபத்தநபதே தவ ஸுப்ரபா⁴தம் ॥ 15॥

வேதா³ந்ததே³ஶிகமணிர்கு³ணரத்நஸிந்து: ⁴
ப⁴க்த்யோத்³க்³ரு’ணந் அக⁴டிதம் க⁴டயந்தமத்ர ।

த்வாம் ஸேவிதும் ஶ்ரிதஜநை:ஸஹ ஸந்நித⁴த்தே
ஶ்ரீவ்யோமபுர்யதி⁴பதே தவ ஸுப்ரபா⁴தம் ॥ 16॥

வைகா²நஸேந விதி⁴நாऽர்சிதபாத³பத்³ம
வைகுண்ட²புர்யதி⁴பதே விநதார்திஹாரிந் ।

த்வத்³வைஶ்வரூப்யவிப⁴வாநுப⁴வோத்ஸுகாந் ந:
த⁴ந்யாந் விதே⁴ஹி த⁴ரணிப்ரிய ஸுப்ரபா⁴தம் ॥ 17॥

ஶ்ரேயோநிதா³நமித³மேவ ஸமஸ்தஜந்தோ:
இத்யாஶயம் கருணயா ஸ்வபதா³ரவிந்த³ம் ।

நிர்தி³ஶ்ய த³ர்ஶயஸி பூ⁴மிபதே கரேண
த்வம் த³க்ஷிணேந ப⁴க³வந் தவ ஸுப்ரபா⁴தம் ॥ 18॥

ப³த்⁴வாऽஞ்ஜலிம் து³ரிதக்ரு’த்³க³திரத்ர கேதி
பார்ஶ்வஸ்த²யா வஸுத⁴யா க்ரு’பயாऽநுயுக்த: ।

ஏஷேதி த³க்ஷிணகரேண பதா³ரவிந்த³ம்
நைஜம் ப்ரத³ர்ஶயஸி பூ⁴ப்ரிய ஸுப்ரபா⁴தம் ॥ 19॥

மாமாஶ்ரிதஸ்ய ஸுமதேரதிபீ⁴ஷணோऽபி
ஸம்ஸாரஸாக³ர இயாந் ப⁴வதீதி நூநம் ।

ஹஸ்தேந ஸூசயஸி நாத² கடிஸ்தி²தேந
வாமேந பூ⁴மிகமிதஸ்தவ ஸுப்ரபா⁴தம் ॥ 20॥

மத்³விப்ரயோக³பரிகி²ந்நஶடா²ரிஸூரி-
ஸம்ஶ்லேஷத³ம் க³க³நபத்தநமேததா³ஸீத் ।

ஹாதும் ததே³தது³சிதம் ந கதா³சநேதி
த்வம் நித்யவாஸமிஹ வாஞ்ச²ஸிஸுப்ரபா⁴தம் ॥ 21॥

ஆகாஶதி³வ்யநக³ரீஶ ஶுபா⁴ம் த்வதீ³யாம்
மூர்திம் ப⁴ஜேய ஸததம் த³யதாம் ப⁴வாந் மே ।

பஶ்சாத்³ப⁴வம் ப்ரதிப⁴யம் ந ஹி காமயேதி
ஆசஷ்ட தே கலிரிபுஸ்தவ ஸுப்ரபா⁴தம் ॥ 22॥

அல்பாऽஸ்தி²ரம் விதரத: ப²லமீஶ்வராதீ³ந்
நாஹம் ஸ்மராமி தி³வி தேऽநுப⁴வாதி³லிப்ஸே ।

பூ⁴வல்லபே⁴த்யகத²யத்தவ ஸந்நிதா⁴நே
ஷட்ஸூக்திகாரகலிஜித்தவ ஸுப்ரபா⁴தம் ॥ 23॥

குக்ஷௌ ஸ்தி²திம் தத³நு ஜந்மஜராம்ரு’தீஶ்ச
த்வத்³விஸ்ம்ரு’தேர்முஹுரகா³ம் க²புராதி⁴நாத² ।

இத்யப்⁴யதா⁴ந்நிஜத³ஶாம் ப⁴வத:ஸமீபே
பூ⁴ம்யா: பதே கலிரிபுஸ்தவ ஸுப்ரபா⁴தம் ॥ 24॥

த்வம் ஶ்ரீஶ்ச தி³வ்யபு⁴வநே ஸமயம் விதா⁴ய
ப்ராப்தௌ ப்ரு’த²க்³வநமித³ம் ஜக³தோ விபூ⁴த்யை ।

வ்யாஜோ ம்ரு’கண்டு³தநயஸ்ய தபோऽவதாரே
தஸ்யாஶ்ச தே ச வஸுதா⁴த⁴வ ஸுப்ரபா⁴தம் ॥ 25॥

நிர்நித்³ரபத்³மஸுப⁴க³ம் நயநாம்பு³ஜம் தே
வைகுண்ட²ஸீமநி நிஷேவ்ய வியத்புரேऽஸ்மிந் ।

நித்யா:ஸுஷுப்திஸுஷமாமநுபூ⁴ய த்ரு’ப்தா:
நித்³ராம் விமுஞ்ச த⁴ரணீஶ்வர ஸுப்ரபா⁴தம் ॥ 26॥

பா⁴க்³யேந கேநசந கிங்கரதாதி⁴ராஜ்யம்
ப⁴க்தா ஜநா பு⁴வி ப⁴வத்க்ரு’பயா ப்ரபந்நா: ।

போ⁴கை:³ஸமர்சயிதுமீஶ ப⁴வத்ப்ரதீக்ஷா:
பூ⁴மீஶ ஜாக்³ரு’ஹி விபோ⁴ தவ ஸுப்ரபா⁴தம் ॥ 27॥

ரூபேஷு பஞ்சஸு பரம் தவ தி³வ்யமாத்³யம்
வ்யூஹஸ்ததா² விப⁴வஸம்ஜ்ஞமதா²ந்தரம் ச ।

அர்சேதி தேஷு சரமே க்ரு’திநோ ரமந்தே
யே தாந் விலோகய மஹீஶ்வர ஸுப்ரபா⁴தம் ॥ 28॥

ஸூரீஶ்வரைர்ப³ஹுமதே ஶட²கோபமுக்²யை:
அஷ்டோத்தரே ஸதி ஶதே ப⁴க³வத்ஸ்த²லாநாம் ।

ஸௌலப்⁴யமப்⁴யதி⁴கமத்ர புரே விதந்வந்
வீக்ஷஸ்வ ந:க்ஷிதிபதே தவ ஸுப்ரபா⁴தம் ॥ 29॥

த்வத்ஸேவயா தவ கு³ணாவலிகீர்தநேந
த்வத்³பு⁴க்தபோ⁴க³ரஸதஸ்த்வத³நந்யப⁴க்த்யா ।

காலம் ஸமஸ்தமிஹ ந:ஸப²லம் சிகீர்ஷூந்
ப்ரீத்யாऽவலோகய மஹீஶ்வர ஸுப்ரபா⁴தம் ॥ 30॥

அப்ராக்ரு’தம் ஶ்ருதிஶதோக்தமகாலகால்யம்
ஆநந்த³ஸாந்த்³ரமநக⁴ம் பரமம் பத³ம் தத் ।

த்யக்த்வாऽऽக³தஸ்த்வமவநேரவநாய தே³வ
ஸர்வம்ஸஹேஶ ப⁴க³வந் தவ ஸுப்ரபா⁴தம் ॥ 31॥

ஶாரீரகாதி⁴கரணத்³ரமிட³ப்ரப³ந்த⁴-
து³க்³தா⁴ப்³தி⁴நிர்மத²நஜைர்கு³ணதி³வ்யரத்நை: ।

வேதா³ந்ததே³ஶிககு³ருக்³ரதி²தாம் ஸுமாலாம்
கண்டே²குருக்ஷிதிபதே தவ ஸுப்ரபா⁴தம் ॥ 32॥

ஏலாதி³ஸம்ஸ்க்ரு’தஸுக³ந்தி⁴நதீ³ஜலாட்⁴யை:
ஹைமைர்க⁴டைர்நிஜஶிரோவித்⁴ரு’தைர்லஸந்த: ।

த்வத்கிங்கராஸ்த்வத³பி⁴ஷேகக்ரு’தே ஸமேதா:
தாநாதி³ஶாவநிபதே தவ ஸுப்ரபா⁴தம் ॥ 33॥

காலோசிதா கு³ணநிதே⁴ விவிதா:⁴ ஸபர்யா:
ப⁴க்தா யதா²ऽதி⁴கரணம் ப்ரவிதா⁴துகாமா: ।

உத்தா²நமத்ர ப⁴வத: ப்ரதிபாலயந்தி
வைகுண்ட²புர்யதி⁴பதே தவ ஸுப்ரபா⁴தம் ॥ 34॥

த்வத்தோऽதி⁴கா புருஷகாரதயா த⁴ரித்ரீ
துல்யா த்வயா ஹ ப²லதாப²லதா³த்ரு’தாப்⁴யாம் ।

உக்தாக்ரு’தித்ரயவிஶிஷ்டக்³ரு’ஹிண்யுபேத
வைகுண்ட²புர்யதி⁴பதே தவ ஸுப்ரபா⁴தம்॥ 35॥

ஆகாஶபத்தநபதே தவ ஸுப்ரபா⁴தம்
ஏதஜ்ஜநா: ப்ரதிதி³நம் ப⁴வதஸ்ஸமீபே ।

ப்ராத: பட²ந்து ஸகலம் ஶுப⁴மாப்நுவந்து
த்வத்பாத³பத்³மமது⁴பாநரதா ப⁴வந்து ॥ 36॥

ஶ்ரீ ஓப்பிலிஅப்பந் ஸுப்ரபா⁴தம் அத²வா ஆகாஶநக³ரீஶஸுப்ரபா⁴தம்

இதி வைகுண்ட²வாஸி ஶ்ரீ யு வே ராமதே³ஶிகாசார்ய ஸ்வாமி விரசிதம்
ஶ்ரீ ஓப்பிலிஅப்பந் ஸுப்ரபா⁴தம் அத²வா ஆகாஶநக³ரீஶஸுப்ரபா⁴தம் ஸம்பூர்ணம் ॥
ஶ்ரீ பூ⁴மிதே³வீஸமேத ஶ்ரீ ஓப்பிலிஅப்பந் திருவடி³க³லே ஆகாஶநக³ரீஶபாத³பத்³மௌ
ஶரணம் ।

Shri Oppiliappan or Akashanagarisha Suprabhatam

